
TА’LIM JАRАYONIDА INTERFАOL METODLАRNI QOʼLLАSHNING 

AHAMIYATI 

 

Sirdaryo viloyati Guliston shahar 

Sirdaryo viloyati Guliston shahar 

16-oʻrta ta'lim maktabining Texnalogiya  fani oʻqituvchisi 

Mamurov Bobir Abdugafurovich 

 

       Annotatsiya: Maqolada ta’lim jarayonlarida zamonaviy metodlarni 

qo’llashning bugungi kundagi ahamiyati va bu metodlarning ta’limdagi samarasi 

haqida ma’lumotlar berilgan. 

     Kalit so’zlar: Kichik gruhlarda ishlash metodi, zamonaviy metodlar, ta’lim 

metodlari, samara, dars. 

        Hozirgi vaqtda taʼlim jarayonida oʼqitishning zamonaviy metodlari keng 

qoʼllanilmoqda. Oʼqitishning zamonaviy metodlarini qoʼllash oʼqitish jarayonida 

yuqori samaradorlikka erishishga olib keladi. Taʼlim metodlarini tanlashda har bir 

darsning didaktik vazifasidan kelib chiqib tanlash maqsadga muvofiq sanaladi.  

Аnʼanaviy dars shaklini saqlab qolgan holda, unga turli-tuman taʼlim oluvchilar 

faoliyatini faollashtiradigan metodlar bilan boyitish taʼlim oluvchilarning 

oʼzlashtirish darajasining koʼtarilishiga olib keladi. Buning uchun dars jarayoni 

oqilona tashkil qilinishi, taʼlim beruvchi tomonidan taʼlim oluvchilarning 

qiziqishini orttirib, ularning taʼlim jarayonida faolligi muttasil ragʼbatlantirilib 

turilishi, oʼquv materialini kichik-kichik boʼlaklarga boʼlib, ularning mazmunini 

ochishda aqliy hujum, kichik guruhlarda ishlash, bahs-munozara, muammoli 

vaziyat, yoʼnaltiruvchi matn, loyiha, rolli oʼyinlar kabi metodlarni qoʼllash va 

taʼlim oluvchilarni amaliy mashqlarni mustaqil bajarishga undash talab etiladi.  

Bu metodlarni interfaol yoki interaktiv metodlar deb ham atashadi. Interfaol 

metodlar deganda-taʼlim oluvchilarni faollashtiruvchi va mustaqil fikrlashga 

undovchi, taʼlim jarayonining markazida taʼlim oluvchi boʼlgan metodlar 

tushuniladi. Bu metodlar qoʼllanilganda taʼlim beruvchi taʼlim oluvchini faol 

ishtirok etishga chorlaydi. Taʼlim oluvchi butun jarayon davomida ishtirok etadi. 

Taʼlim oluvchi markazda boʼlgan yondoshuvning foydali jihatlari quyidagilarda 

namoyon boʼladi:  

- taʼlim samarasi yuqoriroq boʼlgan oʼqish-oʼrganish;  

- taʼlim oluvchining yuqori darajada ragʼbatlantirilishi;  

- ilgari orttirilgan bilimning ham eʼtiborga olinishi;  

- oʼqish shiddatini taʼlim oluvchining ehtiyojiga muvofiqlashtirilishi;  

- taʼlim oluvchining tashabbuskorligi va masʼuliyatining qoʼllab-quvvatlanishi;  

- amalda bajarish orqali oʼrganilishi;  

- ikki taraflama fikr-mulohazalarga sharoit yaratilishi.  

“KICHIK GURUHLARDA ISHLASH” METODI 

“Kichik guruhlarda ishlash” metodi - taʼlim oluvchilarni faollashtirish maqsadida 

ularni kichik guruhlarga ajratgan holda oʼquv materialini oʼrganish yoki berilgan 

topshiriqni bajarishga qaratilgan darsdagi ijodiy ish.  

Ushbu metod qoʼllanilganda taʼlim oluvchi kichik guruhlarda ishlab, darsda faol 

ishtirok etish huquqiga, boshlovchi rolida boʼlishga, bir-biridan oʼrganishga va 

turli nuqtai - nazarlarni qadrlash imkoniga ega boʼladi.  

“Kichik guruhlarda ishlash” metodi qoʼllanilganda taʼlim beruvchi boshqa interfaol 

metodlarga qaraganda vaqtni tejash imkoniyatiga ega boʼladi. Chunki taʼlim 

beruvchi bir vaqtning oʼzida barcha taʼlim oluvchilarni mavzuga jalb eta oladi va 

baholay oladi. Quyida “Kichik guruhlarda ishlash” metodining tuzilmasi keltirilgan 

(2- chizma). 

 

«Kichik guruhlarda ishlash» metodining afzalligi:  

• oʼqitish mazmunini yaxshi oʼzlashtirishga olib keladi;  

• muloqotga kirishish koʼnikmasining takomillashishiga olib keladi;  

• vaqtni tejash imkoniyati mavjud;  

• barcha taʼlim oluvchilar jalb etiladi;  

• oʼz-oʼzini va guruhlararo baholash imkoniyati mavjud boʼladi.  

«Kichik guruhlarda ishlash» metodining kamchiliklari:  

• baʼzi kichik guruhlarda kuchsiz taʼlim oluvchilar boʼlganligi sababli kuchli 

taʼlim oluvchilarning ham past baho olish ehtimoli bor;  

• barcha taʼlim oluvchilarni nazorat qilish imkoniyati past boʼladi;  

• guruhlararo oʼzaro salbiy raqobatlar paydo boʼlib qolishi mumkin;  

• guruh ichida oʼzaro nizo paydo boʼlishi mumkin. 

